
Agradevacharyakrita Shriramaprapattih

ஶ்ரீமத்³அக்³ரதே³வாசார்யக்ரு’தா ஶ்ரீராமப்ரபத்தி:

ஸ்வாமிந் தே ஶேஷபூ⁴தோऽஹம் போ⁴க்³யஸ்தே ரக்ஷ்ய ஏவ ச ।
அகிஞ்சநோऽநந்யோபாயஸ்த்வத்கைங்கர்யைகபோ⁴க்³யக:॥ 1॥
அக³திஶ்சாநுகூலோऽஹம் ப்ராதிகூல்யேந வர்ஜித: ।
ரக்ஷிஷ்யதீதி விஶ்வாஸீ ஸ்வரக்ஷாப்ரார்த²நாயுத:॥ 2॥
க்ரு’பணோऽஹம் த³யாஸிந்தோ⁴ ஸர்வாபாபகரஸ்ததா² ।
ஸ்வஞ்ச ஸ்வீயஞ்ச யத்கிஞ்சித் த்வயி ந்யஸ்யாமி ஸ்வீகுரு ॥ 3॥
ந்யஸ்யாம்யகிஞ்சந:ஶ்ரீமந்நாத்மரக்ஷாப⁴ரம் த்வயி ।
த்வத்ப்ராப்தௌ மே உபாயஸ்த்வம் க்ரு’பயா ப⁴வ ராக⁴வ ॥ 4॥
ஏதச்சராசரம் ஸர்வம் யச்ச யாவச்ச ஶ்ரூயதே ।
ஸர்வமஸ்தி த்வதீ³யம் ஹீ ஶ்ருதிபி⁴ஶ்சாவக³ம்யதே ॥ 5॥
ந தாத்³ரு’ஶம் த்³ரு’ட⁴ம் ஜ்ஞாநம் மயி ஸ்வாமிந் ப்ரதிஷ்டி²தம் ।
த்வம் து ஸர்வம் விஜாநாஸி ஸர்வம் வஸ்து மமேதி ச ॥ 6॥
ஸம்ஸாரஸாக³ரே பூ⁴மந் தத் த்வத்³வஸ்துநிமஜ்ஜிதம் ।
பஶ்யஸி த்வம் ஸமர்த:²ஸந் காரணம் கிம் வத³ ப்ரபோ⁴ ॥ 7॥
சேதநாசேதநம் ஸர்வம் மதீ³யம் ஸத்யமஸ்தி வை ।
ஜீவோऽப்யஸௌ மதீ³யஶ்சேத்யபி⁴மாநாந்நிமஜ்ஜதே ॥ 8॥
யாவத்ஸ்வத்வாபி⁴மாநோऽஸ்ய தாவத்ஸம்ஸாரஸாக³ரே ।
நிமஜ்ஜிதோபி⁴மாநாந்தே த்³யுத்³த⁴ரிஷ்யாமி சேத்³வத³॥ 9॥
ஸத்யமஹம் மதீ³யஶ்ச ஸர்வமந்யத்தவாஸ்தி வை ।
ததா²ப்யேஷோபி⁴மாநோ மே ஹேதுஸ்தவ நியோஜநம் ॥ 10॥
அஹம் மதீ³யஞ்சேத்யேஷோ யோऽபி⁴மாநோ து³ரத்யய: ।
த்வயி ந்யஸ்யாமி தம் ஸ்வாமிந் த்வதீ³யம் தம் ஹி ஸ்வீகுரு ॥ 11॥
நிர்ஹேதுக்ரு’பயா ஸர்வம் ஸ்வீக்ரு’த்ய கருணாநிதே⁴ ।

அஹம் மமாபி⁴மாநம் மே நிகி²லம் சி²ந்தி⁴ மூலத:॥ 12॥
யதி³ நாஸ்த்யாநுகுல்யாதி³ர்மயி ஸ்வாமிந் யதா²ர்த²த: ।
ப³த்³தா⁴ஞ்ஜலிபுடம் தீ³நம் ரக்ஷ மாம் ஶரணாக³தம் ॥ 13॥
யதா²ஹம் ச மதீ³யஞ்ச ந மே ராமஸ்ய தத்த்வத: ।
பா⁴தி மே ஹ்ரு’த³யே ஸம்யக் ததா²குரு த³யாநிதே⁴ ॥ 14॥
த்வந்மாயயா மலீமஸம் ஹ்ரு’த³யம் நிர்மலம் குரு ।
யேநாऽஹம் ஸம்விஜாநாமி த்வாம் த்வதீ³யஶ்ச தத்த்வத:॥ 15॥
த்வத்க்ரு’பாத்³ரு’ஷ்டிமாத்ரேண தத்³தி⁴ ஸர்வம் ப⁴விஷ்யதி ।
ந வை பரிஶ்ரம: கஶ்சித் தவ தத்ர த³யாநிதே⁴ ॥ 16॥
ப்ரார்த²யாமி மஹாதீ³நோ தீ³நோத்³தா⁴ர க்ரு’பாநிதே⁴ ।
ஏதத்³தே³ஹாவஸாநே மாம் ஸ்வம் ப்ராபய த³யாகர !॥ 17॥
ஸ்வத³த்தஜ்ஞாநதீ³பேந நாஶயாஜ்ஞாநஜம் தம: ।
ஸ்வதத்த்வஜ்ஞாநபூர்வம் மாம் ஸ்வார்த²ம் ஸ்வமர்பய ஸ்வயம் ॥ 18॥
யாநி ஸஞ்சிதபாபாநி தாநி நாஶய மே ப்ரபோ⁴ ।
அக்ரு’த்யேஷு ப்ரவ்ரு’த்திம் மே வாரய பு³த்³தி⁴ப்ரேரக ॥ 19॥
யதா² நிர்முச்ய பாபேப்⁴யஸ்த்வத்ப்ராப்தேர்யோக்³யதா ப⁴வேத் ।
மயி ஸ்வாமிந் ஹரே ராம ததா² த்வம் மாம் ஸ்வயம் குரு ॥ 20॥
ந மே பாபவிநிர்மோகே நாபி த்வத்ப்ராப்திஸாத⁴நே ।
ஶக்திஸ்தத்ர ஸமர்த²த்வம் ஸ்வப்ராப்தே:ஸாத⁴நம் ப⁴வ ॥ 21॥
ஸ்வாக்³ரே மாம் பதிதம் த்³ரு’ஷ்ட்வா ஶ்ருத்வா ச ப்ரார்த²நாமிமாம் ।
அங்கீ³சகார ஶ்ரீராமஸ்தத³ப்யஸ்மீஹ நிர்ப⁴ர:॥ 22॥
இதி ஶ்ரீ அக்³ரதே³வாசார்யக்ரு’தா ஶ்ரீராமப்ரபத்தி:ஸமாப்தா ।

